БИЧИХ ЧАДВАРЫН ХӨГЖИЛ

Б.Мягмарсайхан Хүмүүнлэгийн Ухааны Их Сургууль
Abstract: Children's adaptation skills in school environment is a key factor influences successful learning. It is recommended for children to develop the operation of small hand muscles in early age of pre-schooling in kindergarten or family environment as a ground preparation for learning at primary schools. Continuous training through self-service exercises and creative games are the main sources of development of small hand muscles that helps children to build writing skills.

Хэл яриа бол хүний хөгжил нийгэмшлийн нэг илэрхийлэл болдог. Хэл ярианы тусламжтайгаар хүн үзэл бодлоо илэрхийлж, харилцан ойлголцож, амьдралын туршлагаа хуваалцаж, өөрийн байр сууриа олж, үйл ажиллагаагаа бусдад хүлээн зөвшөөрүүлж чаддаг. Тиймээс хэл яриа нь харилцааны суурь, сэтгэн бодох үйл явцыг илэрхийлэх зэвсэг юм. Швейцарын хэл шинжлэлч Фердинанд де Соссюр “Хэл, хэлэх хоёрыг хэлний бодит байдал нэгтгэж байдаг бөгөөд гол ялгаа нь хэл бол нийгмийн шинжтэй, хэлний чадвар бол хувийн шинжтэй байдгаараа онцлог” гэж тодорхойлжээ. Хүн бүрийн ярих, бичих чадвар харилцан адилгүй байх ба бага насанд энэ суурь тавигддаг. Хүүхэд сургуульд орсноор хэл сурах үйл явц эрчимжиж ярих, бичих чадваруудыг системтэйгээр эзэмшдэг.
Сургуульд элсэн орох нь хүүхдэд амьдралын том өөрчлөлтийг авчирах ба шинэ орчин нөхцөл, үйл ажиллагаанд дасан зохицох хэрэгтэй болдог. Хүүхэд амьдралын шинэ хэв маяг, үйл ажиллагааны шинэ төрөл, нийгэм, гэр бүлд эзлэх шинэ байр суурь, насанд хүрэгчид болон үе тэнгийнхэнтэйгээ харилцах харилцааны шинэ хэлбэрт шилжинэ. Мөн сурах үүрэг хариуцлага хүлээх, багш, сургуулийн ажилтнууд, ангийн хүүхдүүдтэйгээ харилцаа холбоо тогтоох, сургуулийн дэг, ангийн дүрэм журам, шинэ шаардлагуудыг мөрдөх, сурах бичиг, хичээлийн хэрэгсэл, хичээлийн хуваарь, академик үнэлгээ, хичээлийн агуулга, сургах арга зүй, сургуулийн орчинд дасан зохицох зэрэг олон зүйлд дасан зохицох хэрэгтэй болдог. З.Фрейдийн онолоор хүүхэд шинэ орчин нөхцөлд дасан зохицохдоо (1) түгшүүрийн үе, (2) дайчлах үе, (3) дасан зохицох эсвэл үл дасан зохицох гурван үе шатыг дамждаг бөгөөд дасан зохицохын тулд тайван, тэнцвэртэй байдлыг олж авахыг хичээдэг гэж үздэг. Цэцэрлэг болон гэр бүлийн харьцангуй танил, чөлөөтэй, албан бус орчноос илүү өргөн хүрээний, албан ёсны, дэг журамтай орчинд шилжиж, бие даах хэрэгцээ шаардлага тулгарах нь тэдэнд бэрхшээлтэй санагддаг байна. Хүүхэд сургуульд шинэ орчин нөхцөлд харилцан адилгүй дасан зохицдог ба хүүхдийн хувийн онцлог, туршлага, гэр бүлийн дэмжлэг, дадал хэвшил, сургуулийн өмнөх боловсролд хамрагдсан эсэх, сургуульд бэлтгэгдсэн байдлаас шалтгаална.

[image: ]Зураг 1. Сургуульд дасан зохицох хэлбэр67
Бага ангийн сурагчдын суралцах чадварыг дэмжих үүрэг хариуцлага нь нэгдүгээр ангийн багш болон эцэг эх, асран хамгаалагчид ноогддог. Багш хүүхдийн хөгжил, оюун ухаан, сэтгэц, нийгэмшил, өөрийгөө илэрхийлэх чадварын талаарх мэдээлллийг цуглуулах замаар хүүхдийн сургуульд дасан зохиох чадварын ялгаатай (сайн, дунд, сул) байдлыг бодитоор үнэлэн тухайн хүүхдийн хөгжлийн онцлогт нь тохируулан сургах арга барилаа сонгон ажиллавал хүүхдийн суралцах чадварт эерэгээр нөлөөлнө.
2017 оны байдлаар Монгол улсын хэмжээнд сургуулийн өмнөх боловсролын 1354 байгууллага үйл ажиллагаа явуулж байгаа ба 105085 хүүхэд хамрагдаж байна. СӨБ-ын байгууллагын 46.0 хувь буюу 623 нь нийслэлийн нутаг дэвсгэрт байрлаж байгаа ба 2-5 насны хүүхдийн 77.6 % цэцэрлэгт хамрагдаж байна. Цэцэрлэгт хамрагдалт аймаг бүрт харилцан адилгүй байгаа ба алслагдсан бүс нутгийн өрх, ядуу, эмзэг бүлгийн өрх, малчдын хүүхдүүд СӨБ-д хамрагдаж чадахгүй байгаа нь сургуульд дасан зохицоход бэрхшээл үүсгэж байна. Манай орны хувьд 2017 онд 32500 хүүхэд шинээр сургуульд элсэн орсон ба 1-р ангийн элсэгчдийн тоо тогтмол өсч байна.
Зураг 2. 1-р ангийн элсэлт /2017 оны байдлаар/

67 School Adaptation: A Triangular Process. Barbara M. Brizuela and Martha J. Garcia-Sellers. American Educational Research Journal. Vol. 36, No.2, 1999.

Хүүхдийг сургуульд бэлтгэх нь цэцэрлэг, гэр бүл, сургууль гэсэн гурван талыг хамарсан чухал үйл явц юм. Ялангуяа сургуулийн өмнөх боловсролд хамрагдаж чадаагүй хүүхдийн сургуульд бэлэн байдлыг хангах нь чухал юм.
Хүүхдийг сургуульд бэлтгэхдээ хүүхдийн хөдөлгөөний буюу моторик хөгжилд эртнээс анхаарах шаардлагатай юм. Моторик /хөдөлгөөний/ хөгжил буюу жижиг булчингийн хөгжил нь бичих чадварт нөлөөлнө. Сургуульд орох үед хүүхдийн гарын жижиг булчин хөгжөөгүй, сарвууны хөгжил сул, эв дүй муутай байдаг тул хүүхэд бичиж сурахад бэрхшээлтэй байдаг. Моторик гэдэгт биеийн байрлал, байдлыг өөрчилж буй хөдөлгөөн бүрийг ойлгодог ба дотор нь биеийн ерөнхий хөгжил, жижиг булчингийн хөгжил гэж хуваана.
1. Биеийн ерөнхий хөдөлгөөнд гүйх, авирах, үсрэх, барих, шидэх тэнцвэрээ олох зэрэг хөдөлгөөнүүд орох ба энэ чадварууд нь ихэнхдээ 2-6 насны хооронд хөгждөг.
2. Биеийн ерөнхий хөдөлгөөн нь хөгжлийн явцад нарийвчлагдан нарийн хөдөлгөөн болно. Эдгээр нь ярих, бичихэд оролцдог тархины хэсгүүдийг идэвхжүүлдэг хөдөлгөөнүүд юм.
Хүүхдийн хөдөлгөөний хурд, хүч, дараалал, идэвхи нь нарийн хөдөлгөөнд нөлөөлж гар хурууны хөдөлгөөнөөр юмыг эвхэх, хайчлах, хэлхэх, наах зэрэг хөдөлгөөнд нөлөөлдөг.

Хүснэгт 1. Гарын жижиг булчинг хөгжүүлэх үйлдлүүдЖижиг булчингийн хөгжилийг дэмжих үйлдлүүд

Дасгал	Сургалт	Тоглоом	Өдөр тутмын дадал

-  Агаарт зурах
- Дур зоргоороо будах,
зурах
· Савалтын дасгал хийх
· Гарын сарвуунд массаж хийх
· Атгах, тэнийлгэх, чимхэх үйлдэл хийлгэх
· 
Зураг зурах
· Дүрс хайчлах
· Наамал наах
· Баримлын шавар барих
· Хөгжим тоглох
· Шүдэнз, будаа, жижиг чулуу ялгах, түүлгэх
· Хуруугаараа тоолох
· Сампин хэрэглэх
· 
Шагай тоглох
· Хурууны тоглоом
· Шүр сувд хэлхэх
· Эвлүүлдэг тоглоом тоглох
· Лего барих
· Резинэн тоглоом базах
· Puzzle эвлүүлэх
· Оригами хийх
· 
Гутлаа үдэх
- Талх түрхэх
· Жимс зүсэх
· Хутга сэрээгээр идэх
· Цамц болон хувцсаа товчилох
· Хувцасаа эвхэх
· Шүдээ угаах
· Уяа зангидах, сүлжих
· Гурил нухах
· Хичээлийн хэрэгсэлээ хураах



Хүүхдээр гар сарвууны булчин хөгжүүлэх дасгал хийлгэх, тоглоом тоглох, өдөр тутмын өөртөө үйлчлэх дадлуудыг эзэмшүүлэх замаар дадлагажуулбал хурдан бичиж сурна. Жижиг булчин буюу гар, хурууны булчин сайн хөгжсөнөөр хүүхдийн хөдөлгөөн чадварлаг, зорилготой болдог. Бичиж сурахад харааны хөдөлгөөн бас сайн байх шаардлагатай. Энэ нь дараах байдлаар бий болно.
1. Гарын хөдөлгөөн автоматчлагдсан байх /гараа харж, эсвэл бодохгүйгээр хөдөлгөж байх/
2. Харааны хүлээн авах чадвар сайн байх /символ, тэмдгийг зөв таних, ялгах, хараагаар тогтоох/
3. Харсан зүйлийг хөдөлгөөнд оруулах /бичиж сурах нөхцлийг сурах/

Мөн цэцэрлэг, сургуульд заадаг догматик зурлагуудаас гадна бичиглэлийн стандарт бус бичиглэлийг чөлөөтэй хийлгэх нь хүүхэд сэтгэхүйгээ чөлөөтэй илэрхийлэх, бичих сонирхолыг хөгжүүлэхэд нөлөөлнө. Аль гараар бичих вэ? гэдэг тал дээр хүүхдийг аль гарын моторик илүү сайн болохыг цэцэрлэгийн сүүлийн жил гэхэд тогтоосон байх хэрэгтэй. Солгой гартай хүүхдүүдийг баруунаар бичихийг хүчилж болохгүй ба гар сольж бичих байдлыг ажиглах хэрэгтэй.
Хүүхдийн жижиг булчингийн хөгжлийг цэцэрлэгийн багш, эцэг эхчүүд тодорхой асуултуудаар үнэлэн сургуульд бэлэн байдлыг үнэлэх боломжтой юм. Асуулгын /хүснэгт 2./ үр дүнд 21-30 оноо нь “маш сайн”, 11-20 оноо нь “сайн”, 10-аас доош оноо нь “дэмжлэг хэрэгтэй” гэсэн үнэлгээ өгөн хүүхдийн хөгжлийнхөө түвшинд тохируулан өөрт нь тохирсон энгийн даалгавар гүйцэтгүүлэх, ганцаарчлан ярилцах, ажиглалт хийх, хамтран ажиллах зэргээр сургуульд бэлдэнэ.
Хүснэгт 2. Жижиг булчингийн хөгжлийг үнэлэх асуулга
	
№	Жижиг булчингийн хөгжил
	Үзүүлэлт

	
	Байнг	Заримда	Үгүй а		а

	1	Үзэг харандааг зөв бариад, зурж бичдэг
	3
	2
	1

	2	Шагай няслах наадгайгаар нааддаг
	3
	2
	1

	3	Зурлагыг дэвтрийн шугамд баримжаалан нямбай бичдэг
	3
	2
	1

	4	Зургийг өнгийн харандаа, фломастраар зураас
давуулахгүй буддаг
	3
	2
	1

	5	Цаасыг дугуй, дөрвөлжин, гурвалжин хэлбэр дүрс
гарган хайчилдаг
	3
	2
	1

	6	Хайчилсан дүрсээ цавуудаж наадаг
	3
	2
	1

	7	Хувцасны товчоо зөв товчилж тайлдаг
	3
	2
	1

	8	Гутлын үдээсээ үддэг, үдээс үдэх тоглоом тоглодог
	3
	2
	1

	9	Том, жижиг шүр, товчийг утсанд хэлхдэг
	3
	2
	1

	10	Эвлүүлдэг зургийг (puzzle) зөв эвлүүлдэг
	3
	2
	1

	Бүгд (дугуйлсан тоонуудын нийлбэр)
	
	
	



Хүүхдийн бичих чадварын хөгжлийг үе шатыг Их Британийн судлаач Сүлзви68 1985 онд дараах байдлаар ангилсан.
1. Эрээчиж сараачих үе: Энэ шатанд хүүхдүүд харандаа, пласмастер хэрэглэн эрээчин эхэлдэг. Энэ нь том хүмүүст ойлгомжгүй ч хүүхэд өөрөө юу хийснээтайлбарлаж чаддаг Мөн тэд зураг зурах, юм бичих хоёр ялгаатай гэдгийг ойлгож эхэлдэг.
2. Үсэг хэлбэрлүү зүглүүлэх үе: Энэ үед хүүхдийн бичих зүйл зураас хэлбэрлүү шилждэг . Энэ нь үсэгтэй төстэй ч ойлгоход бэрх байдаг.
3. Үсэгтэй төстэй дүрсүүд бүтээх үе: Хүүхдүүд үсэгтэй төстэй дүрс, тэмдэгтүүдийг бичиж эхэлдэг. Зарим үсгүүдийг буруу харуулж бичдэг. Энэ шатанд үсгүүдийг томоор бичих нь тэдэнд эвтэй байдаг.


68 Sulzby, E., & Teale, W. “Writing Development in Early Childhood”. 1985.

4. Үсэг буюу тэмдэгт нь бүхэл бүтэн нэг үгийг илэрхийлэх үе шат: Хүүхдүүд нэг үсгээр нэг үгийг илэрхийлдэг. Жишээ нь: А үсгээр аав гэдэг үгийг илэрхийлдэг. Хүүхдүүд өөрсдийнхөө санааг үсгээр илэрхийлдэг. Жишээ нь: “НМ” гэдгийг ном гэж ойлгоно.
5. Баримжаалан үсэглэх үе шат: Энэ шатанд хүүхдүүд дуудлагаараа бичдэг. Мөрийн зүүнээс эхлээд баруун тийш нь дуусгах, нэг мөрнөөс дараагийн мөрөнд шилжин бичиж чаддаг болдог. Мөн бичиж байгаа зүйлс хуудасны дээрээс эхлээд доошоо дарааллаар явдаг гэдгийг ойлгодог.
6. Стандартын дагуу үелэж унших бичих үе шат: Энэ шатанд хүүхдүүд үг, үгсийг зөв үелж, утга төгөлдөр өгүүлбэр бичдэг. Өгүүлбэрийг томоор эхлэх, өгүүлбэрийн эцэст цэг тавих зэрэг стандарт бичлэгүүдийг хийж чаддаг болно.
Бичих чадвар, дадлыг хөгжүүлэх үйл ажиллагаа нь цагаан толгойн бэлтгэл үеэс эхэлнэ. Бичих чадварт (1) хичээнгүй, цэвэр, гаргацтай бичих, (2) зөв бичгийн дүрмийг баримтлан бичих, (3) санаа бодлоо оновчтой илэрхийлэн найруулж бичих бүрэлдэхүүн хэсгүүд орно.
2015-2018 онд Монгол улс дахь Японы Хүүхдийг Ивээх Сан (ЯХИС) БСШУЯ-тай хамтран “Нэгдүгээр ангийн сурагчдын суралцах чадварыг дэмжихэд чиглэсэн сургуулийн чадавхийг бэхжүүлэх нь” төслийг Улаанбаатар хотод хэрэгжүүлсэн. Энэ төсөл нь 1-р ангийн сурагчдын сургуульд дасан зохицох чадварыг нэмэгдүүлэхэд чиглэсэн үйл ажиллагааг Улаанбаатар хотын алслагдсан дүүргийн төрийн өмчийн 28 сургуулийн 1-р ангийн сурагчдад зориулсан дасан зохицох хөтөлбөрөөр дамжуулан сургуульд бэлтгэх үйл ажиллагааг . Төслийг хэрэгжүүлсэн сургуулиудийн 1-р ангийн 600 хүүхдийн хуулан бичих үйл явцыг СӨБ-ын арга зүйч нар ажигласан ба тэдэнд дараах бичих арга барил ажиглагдсан байна69.
Хүснэгт 5. Хуулж
бичсэн арга
	№
	
	СӨБ-д
	СӨБ

	
	
	хамрагдсан
	хамрагдаагүй

	1
	Үсгээр харж бичих
	45%
	41%

	2
	Үг нэг бүрээр харж бичих
	76%
	73%

	3
	Урт үгийг таслан харж бичих
	16%
	17%

	4
	Холбоо үгээр харж бичих
	2%
	3%

	5
	Утгат хэсгээр харж бичих
	1%
	1%

	6
	Өгүүлбэрээр харж бичих
	0%
	0%

	7
	Хуруугаараа зааж
	13%
	14%

	8
	Амандаа үглэж бичсэн
	17%
	26%



Хүүхдүүдийг удаан хугацаагаар бичүүлэх, их зүйл бичүүлэх, алдаагүй, цэвэр бичих, түргэн бичих, гоё бичихийг шаардах, үзэг, харандаагаа барьж сурахад нь анхаарахгүй байх, бусадтай харьцуулах зэргээс болж гар хуруу нь чилэн өвдөх, амархан ядрах, тэвчээр алдах, амьсгалаа түгжих, бичих дургүй болох бэрхшээлүүд нийтлэг тохиолддог ба бичих чадварыг эзэмших үйл явцад хүүхдэд багагүй халшрах шинж үүсдэг байна.




69 “Нэгдүгээр ангийн сурагчдын суралцах чадварыг дэмжихэд чиглэсэн сургуулийн чадавхийг бэхжүүлэх нь” төслийн суурь судалгааны тайлан. ЯХИС. УБ., 2015 он.

Хүснэгт 4. Бичих чадвар зэмших үед үүсэх бэршээлүүдСтресс
Чиглэл

Зан үйл	- Харандаа, үзэг, моторик хөдөлгөөний оролцоотой үйлдлээс татгалзах,халшрах

Өөрийн үнэлгээ	- Үе тэнгийнхэнтэйгээ харьцуулагддаг.

Академик ажиллагаа

Өөрөө бие даах



Зайлсхийх
· 
	Удаан, болхи, олон бичих шаардлагууд үүсдэг. (он сар бичих, нэрээ бичиж сурах)
· Бие даан өдөр тутам шинэ дадал чадварууд эзэмших (хооллох, хувцасаа өмсөх, шүдээ угаах, үсээ самнах) олон зорилтууд давхацдаг.
· Жижиг булчингийн оролцоотой хэвийн зорилтуудыг бусдаар хийлгэх (Ж нь: “Ааваа надад байшин зураад өг”, “Энэ онгоцыг хийгээд өг” зэргээр өөрөөсөө зайлуулдаг.





Орчин үеийн хүүхдүүд үзэг, цаасаа орхиод компьютерийн гар дээр төвөггүйхэн бичиж, мэдрэгчтэй дэлгэцээр дуртай зүйлээ хийж чадаж байна. Энэ нь хүүхдийн хөгжил болон бүтээлч үйл ажиллагаанд нөлөөлөх болов уу? Гараар бичих, компьютерийн гар дээр шивэх хоёрын хүүхдэд үзүүлэх нөлөөллийн ялгааг судалсан байна. АНУ-ын Блүүмингтоны
/University Bloomington/ их сургуулийн судлаач Карин Жеймс70 /Karin H.James/-ийн неврологийн салбарт хийсэн судалгаа нь сургуулийн системд бага насны хүүхэд компьютер хэрэглэх нь сөрөг нөлөөтэй байх өндөр магадлалтай гэж үзэж байна. Профессор Жэймс өөрийн судалгаандаа уншиж сураагүй хүүхдүүдийг сонгож авсан ба хүүхдүүд үсгээ таньдаг ч хараахан үг холбож сураагүй байв. Тэднийг хоёр бүлэгт хуваан нэг бүлгийг нь цаасан дээр үсэг бичиж, нөгөө хэсгийг нь компьютерийн гар дээр шивж сургасан байна. Судлаачид хүүхдүүдийн үсэг тогтоох чадварыг ажиглан, цагаан толгой цээжилж байх хугацаанд хүүхдийн тархинд ямар өөрчлөлт орж байгааг томографийн тусламжтай судалсан байна. Компьютерийн томографийг хичээл эхлэхээс өмнө болон дараа нь хийсэн бөгөөд эрдэмтэд хоёр бүлгийн хүүхдүүдийг харьцуулан, тархины хүчилтөрөгчийн түвшинг судалсан байна. Хүүхэд үсгийг өөрийн гараар бичих эсвэл компьютер дээр шивж цээжилж байгаагаас хамааран тархи өөр өөрөөр ажиллаж байгааг эрдэмтэд тогтоожээ. Гараараа бичдэг хүүхдийн тархины үйл ажиллагаа нь уншиж бичиж чаддаг насанд хүрсэн хүнийхтэй төстэй байсан бол компьютерийн гар дээр бичиж сурч байсан хүүхдүүдийнх өөр байсан байна. “Томографийн мэдээллүүдээс үзвэл гараар бичих нь уншиж сурах үйл явцыг хялбарчилдаг болохыг харуулж байна” хэмээн профессор Жэймс хэлжээ. Унших бичих хоёрын холбоо хамаарал байгаа ба гараар бичих, унших процессийн хооронд тархинд холбоос үүсгэдэг болохыг эрдэмтэд тогтоожээ. Бичих дадалтай болоход оролцдог гарын жижиг булчингуудыг хөгжил нь танин мэдэхүйн бусад хөгжилд ч ашиг тустай юм. Энэ судалгааны үр дүнгээс үзвэл бага сургуульд компьютер хэрэглэх зөв үү? Өнөөдөр зарим орнуудын бага боловсролын системд компьютер

70 https://www.researchgate.net/publication/305630916_Visual- motor_functional_connectivity_in_preschool_children_emerges_after_handwriting_experience

нэвтрүүлэх гэж яарцгааж байна. Профессор Жэймсийн судалгаа нь энэ хандлагыг хязгаарлах нь зүйтэй гэж үзэж байгаа ба энэ нь боловсролын бодлогод чухал нөлөө үзүүлэх боломжтой юм. АНУ-ын зарим сургуулиудад цэвэр бичгийн хичээлийг сонгох хичээлийн жагсаалтанд оруулсан тул ихэнх багш нар заахаа больж байна. Бараг бүх хичээл дээр компьютер дээр шивэх нь хэрэгцээ гарч байгаа ба гараар бичихийг хоёрдугаарт тавьж үздэг болжээ. Гэвч профессор Жэймсийн судалгаа нь гараар бичихийг орлуулах нь ямар нөлөөтэй вэ? гэдэг асуудлыг хөндөн гаргаж байна.

